
 

This document is available in welsh / Mae’s ffurflen hon ar gael yn Gymraeg 

Minutes 
Cyngor 
 
Date: Dydd Mawrth, 24 Ionawr 2023 
 
Time: 5.00 pm 
 
Present: Councillors C Reeks, S Cocks, E Stowell-Corten, J Harris, A Screen, L James, 

T Harvey, M Howells, P Bright, J Peterson, A Pimm, D Batrouni, D Jenkins, 
P Drewett, B Davies, S Adan, M Pimm, C Baker-Westhead, J Reynolds, 
R Howells, A Sterry, G Horton, J Cleverly, P Cockeram, D Davies, M Al-Nuaimi, 
M Evans, D Fouweather, D Harvey, M Kellaway, M Linton, D Mayer, R Mogford, 
M Spencer, C Townsend, T Watkins, K Whitehead, J Clarke, P Hourahine, 
J Hughes, J Jordan, L Lacey, S Marshall, W Routley, A Morris, F Hussain and 
B Perkins  

 
Apologies: Councillors J Jones, J Mudd, K Thomas and Y Forsey 
 
 
 
1. Rhagofynion  

 
1.i  Ymddiheuriadau 
Bydd yr Aelod Llywyddol yn adrodd am unrhyw ymddiheuriadau.   
  
1.ii  Datganiadau Diddordeb  
  
1.iii  Cyhoeddiadau’r Aelod Llywyddol 
  
Arweiniodd y Cynghorydd Cockeram funud o dawelwch er cof am y cyn-gynghorwyr David 
Hando a Paul Hannon. 
  
Cymerodd y Cynghorwyr Morris, Davies, Evans, Whitehead a Harvey gyfle i fynegi rhai 
geiriau o gydymdeimlad am y cyn-Gynghorwyr.   
  
Yr oedd y Cynghorydd Harvey wedi addo i David Hando y câi wahoddiad i dorri’r dywarchen 
gyntaf yn y ganolfan ymwelwyr newydd ym Mhont Gludo Casnewydd. Gan gadw hyn mewn 
cof, ac fel yr Aelod Cabinet dros Gymuned a Lles, byddai’n addas gosod plac yn y ganolfan 
ymwelwyr i goffau cyfraniad a gwaith caled David Hando. 
  
 

2. Cofnodion  
 
Derbyniwyd Cofnodion 22 Tachwedd 2022 fel cofnod cywir. 
 

3. Penodiadau  
 
Ystyried y penodiadau arfaethedig a osodir allan yn yr adroddiad 
  
Cynigiodd y Cynghorydd Clarke y penodiadau a osodwyd allan yn yr Adroddiad, fel y 
cytunwyd arnynt gan y Rheolwyr Busnes, yn amodol ar y penodiadau ychwanegol a osodir 
allan isod. 



 

 

  
Eiliodd y Cynghorydd Fouweather yr adroddiad. 

  
Penderfynwyd: Cytuno ar y penodiadau a ganlyn. 

  
Penodiadau i Gyrff Llywodraethol 
  

Sefydliad 
Enwebiadau a 
Dderbyniwyd Nifer Llefydd gwag/newydd 

Ysgol Gynradd Lliswerry  Penodiad Andrew Sterry 
  
 

4. Materion yr Heddlu  
 
Croesawodd yr Aelod Llywyddol yr Uwch-Arolygydd Vicki Townsend, a roddodd gyfoesiad i 
aelodau’r cyngor am faterion yr Heddlu yn Nwyrain, Gorllewin a Chanol Casnewydd. 
  
Gwahoddodd yr Aelod Llywyddol y Dirprwy Arweinydd i annerch yr Uwch-Arolygydd 
Townsend. 
  
Diolchodd y Dirprwy Arweinydd i’r UA Townsend am ddod i’r cyngor llawn, a diolch yn 
benodol i’r Heddlu ar ran ei holl gydweithwyr yn y cyngor, ac yn enwedig y Prif Arolygydd 
John Davies am y wybodaeth a rannodd gyda’r cynghorwyr ar ddechrau’r Flwyddyn newydd. 
Yr oedd y llythyr newyddion a ddarparodd yn amlinellu’r blaenoriaethau daearyddol mewn 
wardiau, oedd yn llawn gwybodaeth ac o gymorth. Yr hyn a groesawyd yn arbennig oedd ei 
fwriad i gwrdd â’r holl gynghorwyr yn bersonol ym mis Chwefror, a fyddai’n gyfle da i leisio 
pryderon y trigolion ac i weithio gyda’r heddlu i leihau troseddau yn yr ardaloedd lleol. Yr 
oedd yn dda gwybod y cynhelid y cyfarfodydd hyn yn chwarterol yn y dyfodol, gan y byddai 
hyn yn cryfhau cysylltiadau gydag aelodau etholedig a’u tîm heddlu lleol. 
  
Cyfeiriodd yr adroddiad hefyd at waith campus Tîm Safonau Masnach y Cyngor sy’n 
gweithio’n agos gyda’r heddlu ac sydd wedi cael canlyniadau cadarnhaol: yr oedd angen 
nodi a chanmol hyn. 
  
Cwestiynau i’r Heddlu a Godwyd gan y Cynghorwyr: 
  
  Cyfeiriodd y Cynghorydd M Evans at orfodi’r terfyn cyflymdra 20mya ledled y ddinas, a 

gofynnodd a fyddai cynnal hyn yn effeithio ar adnoddau’r heddlu. Sicrhaodd yr Uwch-
Arolygydd y Cynghorydd Evans na fyddai swyddogion rheng-flaen yn cael eu symud o 
ddyletswyddau eraill i drin materion gorfodi terfynau cyflymder. 
  

  Cyfleodd y Cynghorydd Al Nuaimi ei ddiolch hefyd i arolygwyr canol y ddinas oedd yn 
cynnal cyfarfodydd yn rheolaidd, a dymunodd y gorau hefyd i Sean Conway oedd wedi 
gadael ei swydd, a chroesawodd Hannah Welty. Holodd y Cynghorydd Al-Nuaimi yr 
Uwch-Arolygydd am brosiect Angel y Cyllyll ac am adborth am effeithiolrwydd yr hyn 
oedd wedi ei osod yng nghanol y ddinas. Amlinellodd yr Uwch-Arolygydd yr adborth 
cadarnhaol ar Angel y Cyllyll, a pha mor dda yr oedd y gymuned yn ei dderbyn. Yr oedd y 
gwaith cyffredinol yn cael ei oruchwylio gan Matt Edwards, heddwas oedd yn gweithio ym 
mhencadlys yr heddlu  ac yn edrych ar yr effeithiau ehangach. Serch hynny, yr oedd yn 
rhy gynnar i roi adroddiad ar hyn o bryd, ond byddai modd rhoi cyfoesiad am 
ganfyddiadau’r adroddiad yn y cyfarfod nesaf. 

  
  Fel aelod o’r Pwyllgor Cynllunio, nododd y Cynghorydd M Howells y diffyg adborth gan yr 

heddlu i geisiadau cynllunio. Hefyd, wrth siarad â heddweision lleol, yn aml, nid ydynt yn 
ymwybodol o’r ceisiadau hyn a theimlent y gallant wneud cyfraniad. Holodd y Cyng. 
Howells sut y gallai’r cyngor a’r heddlu felly gydweithio i sicrhau gwell cyfathrebu yn y 
dyfodol, yn enwedig o ran ceisiadau am Dai Amlbreswyliaeth (TA). Cytunodd yr Uwch-



 

 

Arolygydd yr hoffai’r heddlu fod yn rhan o’r ymgynghori ar geisiadau cynllunio; yn 
anffodus, yr oedd cyfleoedd wedi eu colli, ac awgrymodd y gallai hi a’r Cynghorydd 
Howells drefnu cyfarfod ar wahân i drafod y ffordd ymlaen. 

  
  Cyfeiriodd y Cynghorydd Whitehead at ymddygiad gwrthgymdeithasol yn y Bettws, yr 

ystyriai ef oedd yn cael ei gyflawni gan yr un troseddwyr. Holodd y Cyng. Whitehead a 
oedd proses  ddifrifoli ar gael i’r heddlu er mwyn iddynt ymweld â chartrefi. Dywedodd yr 
Uwch-Arolygydd fod proses ddifrifoli yn wastad ar gael, gydag amrywiaeth o ddewisiadau 
sifil oedd wedi cael eu defnyddio’n llwyddiannus yn y gorffennol. Argymhellodd yr Uwch-
Arolygydd Townsend y dylai’r cynghorydd godi’r materion hyn yn y cyfarfodydd misol 
gyda’r heddlu, os na wnaed adroddiad eisoes amdanynt wrth yr heddlu, gan y byddai hyn 
yn helpu i roi gorchymyn sifil neu ymchwiliad troseddol ar waith, pa un bynnag fyddai 
fwyaf addas dan yr amgylchiadau. 

  
  Holodd y Cynghorydd Morris am gyfoesiad am E-feiciau. Cadarnhaodd yr Uwch-Arolygydd 

fod Ymgyrchoedd Arbennig Cefnogi Plismona'r Ffyrdd (RPSSO) yn cynnal ymgyrch 
arbennig ar E-sgwteri ar draws Gwent gan gynnwys Casnewydd, ond nad oedd yn siŵr 
am y ffigyrau am Gasnewydd. Fodd bynnag, cipiwyd nifer ohonynt, gan gynnwys tri o un 
arést penodol yn ardal Maesglas. Dywedodd yr Uwch-Arolygydd, yn anffodus, fod E-
sgwteri yn anodd i ddelio â hwy am nad ceir ar y ffordd oeddent, a heb fod yn ddigon 
cyflym i’w hatal ar droed. Fodd bynnag, yr oedd gan yr RPSSO set wahanol o sgiliau i 
allu delio a hwy, a byddai’r Uwch-Arolygydd yn edrych ar yr ystadegau ac yn gwneud yn 
siŵr y byddent ar gael ar lwyfannau cyfryngau cymdeithasol fel Twitter. 

  
  Diolchodd y Cynghorydd Batrouni i’r Uwch-Arolygydd am holl waith caled heddlu 

Casnewydd. Soniodd am y posibilrwydd y gallai’r gwaith rhyfeddol oedd yn cael ei wneud 
yn lleol gael ei danseilio gan Heddlu’r Metropolitan, a holodd a oedd unrhyw  ôl-effeithiau 
yn deillio o hyn. Yn ail, gofynnodd y, Cyng. Batrouni a allai’r diwylliant o amddiffyn 
swyddogion, yn enwedig yng nghyswllt yr hyn oedd menywod yn ddweud am yr heddlu 
yn manteisio arnynt, hefyd fod yn digwydd yng Ngwent.  Dywedodd yr Uwch-Arolygydd 
fod yr argymhellion a’r camau a gododd o’r hyn a ddigwyddodd yn Heddlu’r Metropolitan 
yn dangos fod gwersi i’w dysgu, ac y dylid gwreiddio’r gwersi hyn waeth beth oedd 
sefyllfa bresennol Gwent, er mwyn tawelu meddyliau’r cyhoedd. Yr oedd yn bwysig cofio 
hefyd mai ymchwiliad penodol i Heddlu’r Met oedd hwn . 
  

  Cyfeiriodd y Cynghorydd Marshall at gefnogaeth yr heddlu i daclo twyll ar-lein. Rai 
blynyddoedd yn ôl, roedd y Cynghorydd Marshall wedi lleisio pryderon am bobl yn cael 
eu twyllo dros y ffôn a negeseuon testun, nid ar y cyfryngau cymdeithasol, a holodd a 
allai’r heddlu hefyd anfon deunydd trwy’r post i rybuddio yn erbyn twyllwyr oedd yn 
defnyddio’r dulliau hyn. Cadarnhaodd yr Uwch-Arolygydd Thomas y cynhaliwyd cyfarfod  
diweddar yn yr heddlu gan y Prif Arolygydd  Davies i ddweud sut i adnabod y trigolion 
mwyaf bregus o safbwynt twyllwyr, a pha gamau priodol i’w cymryd yn erbyn hyn. 
Dywedodd yr Uwch-Arolygydd fod angen cefnogaeth o safbwynt partneriaeth yn hyn o 
beth, ac y byddai’n croesawu unrhyw syniadau am sut i gydweithio. Dywedodd yr Uwch-
Arolygydd, er bod y cyfryngau cymdeithasol yn wych i gyfathrebu, fod risg hefyd na 
fyddai rhai pobl yn y gymuned yn eu defnyddio, felly y byddai’n croesawu unrhyw 
gyfraniad am ffyrdd eraill o gyfathrebu. 
  

 
5. Adroddiad Chwe Misol ar Reoli'r Trysorlys - 2022/23  

 
Cyflwynodd y Dirprwy Arweinydd yr adroddiad, a amlygodd, fel ar 30 Medi 2022, fod 
benthyciadau yn £140.6m, gostyngiad o £1.5m o gymharu â lefelau union symiau 2021-22. 

  
Achoswyd y gostyngiad hwn yn bennaf gan fenthyciadau Rhandaliadau Cyfartal y Prifswm 
(RhCP), oedd yn talu’r prif swm yn ôl dros einioes y benthyciad (ac o’r herwydd yn denu llai o 



 

 

gostau llog), fel dewis yn lle benthyciadau aeddfedrwydd y Cyngor lle byddai’r prif swm yn 
cael ei ad-dalu ar ddiwrnod terfynol y benthyciad.  

  
Dywedodd y swyddogion, wrth i gyfraddau log godi, mai cynyddu hefyd wnaiff y 
tebygolrwydd y bydd ein benthyciadau Cynnig y Benthycwr Cynnig y Benthyciwr (CBCB) yn 
cael eu galw i mewn. Golygodd hyn fod y sawl a wnaeth y benthyciad wedi gofyn am newid 
cyfraddau’r cyfleusterau hyn tuag i fyny; mewn ymateb, gwnaeth y benthyciwr (y Cyngor) 
naill ai dderbyn y gyfradd uwch neu setlo’r ddyled.  

  
Ni wnaed unrhyw geisiadau o’r fath i alw i mewn yn hanner cyntaf 2022-23, ond petaent yn 
cael eu gwneud  yn ail hanner y flwyddyn, rhagwelai’r swyddogion y buasai benthyciadau 
mwy traddodiadol yn cymryd eu lle yn y man, oni fyddai digon o gymhelliant i dderbyn y 
newid yn y gyfradd llog. 

  
Yr oedd y rhagolwg gwariant cyfalaf presennol yn golygu peth llithriad, felly ni ddisgwyliwyd y 
byddai angen cymryd mwy o fenthyciadau tymor-hir yn y flwyddyn ariannol hon. Fodd 
bynnag, nid oedd hyn yn cau allan ystyried benthyca allanol petai’r sefyllfa yn ffafriol, fel 
ffordd o reoli risgiau yn y gyfradd llog, gan gydnabod fod rheidrwydd i fenthyca yn y tymor hir 
ar y Cyngor o hyd. Byddai unrhyw benderfyniad i wneud hyn yn cael ei gymryd yn unol â 
chyngor gan ymgynghorwyr trysorlys y Cyngor, ac yn unig lle byddai budd ariannol clir o 
wneud hynny.  
Lefel y buddsoddiadau ar 30 Medi 2022 oedd £50m, a ostyngodd o £8.2m ers union symiau 
2021-22, oherwydd bod y Cyngor yn defnyddio adnoddau o’r fath fel dewis mwy cost-
effeithiol na threfnu benthyciadau allanol newydd.   
  
Rhagwelwyd mai parhau i ostwng fyddai lefelau buddsoddi yn  ystod 2022/23 fel dewis yn lle 
benthyca, hyd nes y cyrhaeddir isafswm balans o £10m yn y pen draw, a fyddai’n dal i gael 
ei fuddsoddi er mwyn cydymffurfio â Chyfarwyddeb y Farchnad mewn Offerynnau Ariannol a 
’r Gyfarwyddeb a Deilliadau (MiFIDII).   

  
Disgwyliadau’r farchnad oedd y byddai cyfraddau llog yn dechrau dychwelyd i lefelau mwy 
traddodiadol yn chwarter olaf 2022-23, a doeth felly fyddai peidio â chymryd unrhyw 
benderfyniadau am fenthyca tymor-hir yn y tymor byr tra bod cyfraddau’n uwch na’r hyn 
maent yn debygol o fod y flwyddyn ganlynol. 
  
Yr agwedd hon yw conglfaen benthyca mewnol effeithiol; hyd yn oed pan fod cyfraddau llog 
yn codi, yr oedd cost benthyciadau newydd yn dal yn ddrutach nag unrhyw elw ar 
fuddsoddiadau. Felly, mae’n dal yn synhwyrol defnyddio balansau arian presennol y Cyngor 
yn hytrach na threfnu benthyciadau newydd. 

  
Yr agwedd olaf a ystyriwyd oedd y Dangosyddion Cynghorus. Yr oedd yr Awdurdod yn 
mesur ac yn rheoli pa mor agored oedd i risgiau rheoli trysorlys trwy ddefnyddio gwahanol 
ddangosyddion, sydd i’w gweld yn Atodiad B.  Cadarnhaodd yr adroddiad fod y  Cyngor yn 
dal i gydymffurfio â’r Dangosyddion Cynghorus a osodwyd am 2022/23, ac eithrio am un 
metrig penodol a fwriadwyd i amlygu’r risg i lefelau llog y byddid yn dderbyn o 
fuddsoddiadau, petai cyfraddau llog yn disgyn o 1%.   
  
Esboniodd y swyddogion yn yr adroddiad mai pwrpas y dangosyn arbennig hwnnw yw 
amlygu i ba raddau y byddai lefelau incwm y Cyngor y cyllidwyd amdanynt yn dioddef yn sgil 
unrhyw ostyngiad mewn cyfraddau llog. 

  
Yr oedd y gwyriad yn fwy arwyddocaol na’r targed oherwydd y gwnaed mwy o 
fuddsoddiadau. Rhoddodd hyn gamargraff am fod cyfraddau llog yn codi ar hyn o bryd.  
Fodd bynnag, petai’r cyfraddau llog hynny yn dychwelyd i lefelau hanesyddol, ni fyddai risg i 
gyllid y Cyngor yn y flwyddyn ariannol hon, oherwydd ein bod yn gwneud yn well na’r targed 
cyfredol am incwm o log. Yr oedd swyddogion yn ymwybodol y byddai angen cadw golwg 



 

 

fanylach ar y risg wrth nesáu at 2023/24, petai lefelau buddsoddi a chyfraddau llog yn 
gostwng.   
  
Eiliodd y Cynghorydd Batrouni yr adroddiad. 
  
Penderfynwyd: 
Cadarnhaodd y Cyngor fod y gweithgareddau rheoli trysorlys a wnaed yn ystod hanner 
cyntaf 2022-23 yn gyson â fframwaith Strategaeth Trysorlys 2022-23 y cytunodd yr Aelodau 
ag ef. Gallai’r Cyngor fod yn fodlon fod arferion y Strategaeth wedi parhau’n ddarbodus  fel 
bod modd eu cymhwyso i ail hanner y flwyddyn, o gadw mewn cof yr ansefydlogrwydd nas 
rhagwelwyd mewn cyfraddau llog ac amgylchiadau economaidd rhyngwladol. 
  
 

6. Cynllun Gostyngiadau Treth y Cyngor  
 
Cyflwynodd y Dirprwy Arweinydd yr adroddiad am Gynllun Gostyngiadau Treth y Cyngor  i’r 
Cyngor. 
  
Yn wahanol i Loegr, un cynllun oedd dros Gymru gyfan oedd yn rhoi fframwaith i asesu 
ceisiadau, ac yn gwneud i ffwrdd â’r loteri cod post allai ddeillio o gynlluniau unigol. 

  
Byddai’n rhaid i’r cynllun Cymru gyfan, ynghyd â rhai meysydd dewisol, gael eu 
cymeradwyo’n flynyddol gan y Cyngor er mwyn i’r cynllun allu gweithredu. 

  
Yr oedd adroddiad heddiw yn ceisio caniatâd y Cyngor i fabwysiadu’r cynllun am 2023-24.  
Yn yr adroddiad hefyd yr oedd rhai gwelliannau technegol i’r cynllun. 

  
Rhai mân oedd y gwelliannau technegol ac yn ymdrin â chynyddu lwfansau personol a 
didyniadau i rai heb fod yn ddibynyddion, yn ogystal â rhai newidiadau technegol i reoliadau, 
fel y manylwyd amdanynt yn yr adroddiad.  

  
Yr oedd mannau lle’r oedd gan y Cyngor ddisgresiwn o ran rhedeg y cynllun, sef: 

  
1.     Disgresiwn i ymestyn gostyngiad treth cyngor i’r sawl oedd yn dechrau gweithio. 

  
2.     Disgresiwn i gynyddu swm y Pensiynau Anabledd Rhyfel a Phensiynau Gweddwon 

Rhyfel na fyddai’n cael eu cyfrif wrth weithio allan incwm yr hawliwr. 
  

3.     Disgresiwn i wella’r broses o hysbysu am benderfyniadau uwchlaw isafswm y gofynion. 
  

4.     Disgresiwn i ôl-ddyddio cymhwyso gostyngiadau treth cyngor y tu hwnt i’r cyfnod safonol 
o dri mis.  

  
Pe na bai’r cynllun yn yr adroddiad yn cael ei fabwysiadu’n ffurfiol, byddai’r meysydd 
disgresiynol yn cael eu colli a byddai’r cynllun diofyn safonol Cymru-gyfan yn gymwys yn ei 
le. 
  
Eiliodd y Cynghorydd Harvey yr adroddiad. 
  
Penderfynwyd: 
Cymeradwyodd y Cyngor Gynllun Gostyngiadau Treth y Cyngor  am 2023/24 yn unol  â 
Rheoliadau Cynlluniau Gostyngiadau Treth y Cyngor  (Gofynion Rhagnodedig a Chynlluniau 
Diofyn) (Cymru) (Diwygio) 2013 ("Rheoliadau’r Gofynion Rhagnodedig ") wrth arfer ei 
ddisgresiynau lleol fel y nodwyd yn yr adroddiad. 
  
 

7. Adroddiad Blynddol y Cyfarwyddwr Gwasanaethau Cymdeithasol  



 

 

 
Cyflwynodd y Dirprwy Arweinydd yr adroddiad, gan roi gwybod i’r cydweithwyr fod gan y 
Cyfarwyddwr Strategol, fel y Cyfarwyddwr Gwasanaethau Cymdeithasol  dynodedig, 
ddyletswydd statudol dan Ddeddf Gwasanaethau Cymdeithasol a Lles (Cymru) 2014 ac fel 
y’i diwygiwyd gan Ddeddf Rheoleiddio ac Arolygu Gofal Cymdeithasol (Cymru) 2016 i 
gynhyrchu adroddiad blynyddol i’r Cyngor.  

  
Yr oedd yr adroddiad yn gosod allan asesiad personol Cyfarwyddwr Gwasanaethau 
Cymdeithasol y Cyngor o’r perfformiad o ran cyflawni ei swyddogaethau gofal cymdeithasol 
yn ystod y 12 mis a aeth heibio. Yr oedd yr adroddiad hefyd yn ymdrin â’r cyfnod 2021/22 ac 
fe’i gosodwyd allan yn y fformat a nodwyd yn y canllawiau.  

  
Yn ystod y cyfnod hwn, gwelodd y Cyngor ail-strwythuro ei dîm Uwch-Reoli a phenodi 
Cyfarwyddwr Gwasanaethau Cymdeithasol parhaol. Daeth cyflwyno gofal cymdeithasol yn 
ystod 2021 a 2022 yn drwm dan ddau ddylanwad: Covid yn gyntaf a chyfyngiadau’r 
pandemig, a phroblemau costau byw yn dod yn dynn ar eu sodlau. 
  
Yng ngoleuni cyfyngiadau penodol 2021-22, yr oedd yr adroddiad yn adlewyrchu heriau a 
newidiadau’r cyfnod. Ar waethaf y problemau lu a wynebwyd, yr oedd y  Cyfarwyddwr 
Gwasanaethau Cymdeithasol yn fodlon fod y Cyngor yn parhau i gydymffurfio â’i 
ddyletswyddau statudol. 
  
Yr oedd staff ar draws yr holl Wasanaethau Cymdeithasol yn dal i gyflwyno’r rhan fwyaf o’r 
darpariaethau, ac yn manteisio ar weithio hybrid mewn rhai meysydd allweddol. Y mae 
manteision y math hwn o weithio yn parhau i wella a chyfoethogi arferion. 

  
Yr oedd y Dirprwy Arweinydd yn falch o nodi, ar waethaf anawsterau 2021-2022, fod staff y 
gwasanaethau cymdeithasol yn gallu edrych y tu hwnt i’r galwadau cyson a hefyd yn gallu 
cyflwyno gwasanaethau arloesol oedd yn dal i ddatblygu. 
  
Eiliodd y Cynghorydd Marshall yr adroddiad. 
  
Sylwadau Cynghorwyr: 
  
  Y Cynghorydd Cockeram oedd yr aelod cabinet pan gwblhawyd adroddia for 2021/22. 

Arweinwyr y tîm oedd Sally-Ann Jenkins a Chris Humphries. Bu’r Gwasanaethau 
Cymdeithasol yn mynd o nerth i nerth. Er hynny, yr oedd rhai problemau, megis y diffyg 
mewn cyllid a welwyd hefyd mewn cyflogau am ofal cartref. Yr oedd yr Aelod Llywyddol 
yn siomedig mai dim ond pedwar neges o ganmoliaeth a dderbyniodd y gwasanaethau 
cymdeithasol yn y flwyddyn gyfan o gymharu â chynghorau eraill. Rhaid oedd cofnodi 
canmoliaeth fyddai’r awdurdod yn dderbyn, a dywedodd nad adlewyrchiad ar y staff oedd 
y diffyg canmoliaeth. 

  
  Cytunodd y Cynghorydd Hughes â barn yr Aelod Llywyddol, ac ategodd ddiolchiadau’r 

Cyfarwyddwr Gwasanaethau Cymdeithasol i’r Cynghorydd Cockeram a’r cyn-
Gyfarwyddwr Gwasanaethau Cymdeithasol, Chris Humphries, gan obeithio ei bod yn 
mwynhau ei hymddeoliad. Yr oedd yn swydd anodd, yn enwedig yn ystod y pandemig. 
Aethai’r staff y tu hwnt i’w dyletswyddau i roi gofal i drigolion y ddinas., gan ymaddasu’n 
fuan a pharhau yn arloesol o ran eu hymatebion, er eu bod dan bwysau enbyd. 
Diolchodd yr Aelod Cabinet dros Wasanaethau Cymdeithasol i’r Cyfarwyddwr 
Gwasanaethau Cymdeithasol a’r swyddogion am ddwyn yr adroddiad i’r cyngor. 

  
  Ategodd y Cynghorydd Marshall y diolchiadau i’r swyddogion am eu cymorth cyson, yn 

enwedig wrth ddod allan o Covid.  Daliodd y staff i gyflwyno gwasanaeth rhagorol ar ran y 
Cyngor. Ymunodd yr Aelod Cabinet dros Wasanaethau Cymdeithasol â’i gydweithwyr i 
ddiolch i’r Cynghorydd Cockeram a’r swyddogion am eu gwaith caled a’u cyfraniadau. 

  



 

 

Penderfynwyd: 
Derbyniodd y Cyngor Adroddiad Blynyddol y Cyfarwyddwr Gwasanaethau Cymdeithasol, 
2021 i 2022. 
  
 

8. Adroddiad Diogelu Blynyddol  
 
Cyflwynodd y Dirprwy Arweinydd ar Adroddiad Blynyddol interim ar Ddiogelu. Gwerthusiad 
oedd yr adroddiad hwn o berfformiad yr Awdurdod Lleol gan y Pennaeth Diogelu 
Corfforaethol. 

  
Adroddiad interim oedd hwn oherwydd newidiadau yng nghanllawiau Llywodraeth Cymru. 
Byddid yn cyflwyno adroddiad llawn i’r Cabinet yn gynnar y flwyddyn nesaf yn unol â’r 
canllawiau newydd. 

  
Diogelu ac amddiffyn plant ac oedolion bregus oedd y flaenoriaeth uchaf i Gyngor Dinas 
Casnewydd. 
  
Mae’r Polisi Diogelu Corfforaethol yn gosod allan ddyletswydd ac ymrwymiad y Cyngor i 
ddiogelu a hyrwyddo iechyd, lles a hawliau dynol oedolion a phlant sydd mewn perygl. 

  
Yr oedd yr adroddiad hwn yn asesu camau ac ymatebion rhagweithiol y  Cyngor o ran 
diogelu, ac fe’i cyflwynwyd i’r Pwyllgor Rheoli Trosolwg a Chraffu ar 30 Medi 2022. Cafwyd 
trafodaeth adeiladol a buddiol ar y cynnwys. 

  
Nododd yr adroddiad yr heriau ar draws y Cyngor o ran diogelu oherwydd pwysau Covid a 
chyfyngiadau’r pandemig. 

  
Gwelodd yr Hwb Diogelu i Wasanaethau Plant gynnydd o 13.9% yn nifer yr achosion a 
gyfeiriwyd yn ystod 2021/22. Yr oedd yn adlewyrchiad o’r problemau a gosodd mewn 
ysgolion, a lleoliadau’r blynyddoedd cynnar ac ieuenctid ac i asiantaethau sy’n bartneriaid. I 
blant a theuluoedd, yr oedd agwedd effeithiol a chadarn at ddiogelu yn hanfodol, a gallai 
newid bywydau. 

  
Ar waethaf y pwysau, yr oedd canlyniad yr hunanasesiad diogelu ar bob maes yn y Cyngor 
yn dangos lefel uchel iawn o gydymffurfio â’r gofynion statudol a phenderfyniadau i barhau i 
roi’r flaenoriaeth uchaf i ddiogelu ein holl ddinasyddion. 

  
Yr oedd yn dda nodi fod Canllawiau Diogelu Corfforaethol newydd Llywodraeth Cymru 
(Mawrth 2022) yn cynnwys erfyn Hunanasesu Diogelu Casnewydd fel model o arfer da. Yr 
oedd y canllawiau a gyhoeddwyd yn seiliedig ar themâu tebyg yn deillio o archwilio mewnol 
ac yn annog safoni peth o’r data perfformiad fel bod modd mesur yn haws pa mor bell yr 
aethpwyd fel meincnod gydag awdurdodau lleol eraill. 

  
Nodwyd yn yr adroddiad yr heriau o sicrhau bod yr holl staff, gwirfoddolwyr ac Aelodau yn 
cyrchu’r hyfforddiant ac yn ymwneud ag ef ym mhob maes diogelu. Dyma faes fyddai’n 
parhau i alw am ffocws a blaenoriaeth dros y flwyddyn i ddod. 

  
Yr oedd y Cyngor yn gweithio i sicrhau fod diogelu yn digwydd ym mhob maes gwasanaeth a 
bydd yn gweithio dros y flwyddyn i ddod gyda’r Canllawiau Diogelu Corfforaethol i sicrhau y 
parheir i gydymffurfio. 
  
Eiliodd y Cynghorydd Marshall yr adroddiad. 
  
Cynghorydd Comments: 
  



 

 

  Ystyriodd y Cynghorydd Cockeram ei bod yn bwysig i gydweithwyr nodi fod Adroddiad 
Diogelu Blynyddol Cyngor Dinas Casnewydd yn cael ei ystyried yn arfer da ledled Cymru, 
a diolchodd i’r swyddogion am eu holl waith. 

  
  Ategodd y Cynghorydd Marshall fod y mater hwn yn un o’r blaenoriaethau uchaf i 

Gasnewydd.  Amlygodd yr adroddiad ymdrechion y Cyngor fel rhan o’r ddyletswydd i 
amddiffyn plant a bod yn gyfrifol am eu hiechyd a’u lles. Yr oedd yn gadarnhaol hefyd fod 
Llywodraeth Cymru yn defnyddio erfyn hunangyfeirio Cyngor Dinas Casnewydd. At y 
dyfodol, yr oedd heriau i ymdrin â hwy. Yr oedd gan Aelodau ddyletswydd i adrodd am 
bryderon diogelu, am mai hwy oedd llygaid a chlustiau’r gymuned. Hyd yn oed petai 
mater yn ymddangos yn ddibwys, gallai sefyllfa waethygu, felly roedd gallai adrodd am 
fân ddigwyddiadau arbed bywydau. Ar y sail hon, canmolodd y Cynghorydd Marshall yr 
adroddiad. 

  
Penderfynwyd: 
Derbyniodd y Cyngor yr Adroddiad Diogelu Blynyddol (interim) gan y Pennaeth Diogelu 
Corfforaethol. 
  
 

9. Amserlen Cyfarfodydd - 2023/24  
 
Nod y rhestr arfaethedig o gyfarfodydd oedd hwyluso’r broses o wneud penderfyniadau trwy’r Cyngor 
rheolaidd, Pwyllgorau Gweithredol a Rheolaethol. Yr oedd rhestr y cyfarfodydd hefyd yn gosod patrwm 
cyfarfodydd y Pwyllgorau Craffu a chyrff eraill. 

  
Nid oedd y dyddiadur yn cynnwys dyddiadau cyfarfodydd Aelodau unigol o’r Cabinet gan y buasent 
hwy yn penderfynu pryd y byddai angen cwrdd i wneud penderfyniadau, yn hytrach na chael eu 
rhwymo gan ddyddiadur cyfarfodydd. Wrth gwrs, ni fyddai hyn yn effeithio ar hawliau aelodau i 
ymgynghori ar benderfyniadau arfaethedig nac i ofyn am gwrdd â’r Aelod Cabinet cyn i 
benderfyniadau gael eu cymryd. 

  
Awgrymwyd gadael dyddiadau, amseroedd a lleoliadau pob cyfarfod ac eithrio rhai’r Cyngor i bob 
pwyllgor unigol. Awgrymwyd y dylai’r gwahanol bwyllgorau a grwpiau ystyried anghenion Cynghorwyr 
oedd ag ymrwymiadau gwaith neu eraill ar unrhyw adeg yn ystod y dydd. 
  
Byddai’r rhestr yn parhau fel canllaw, fe ellid ei newid i gwrdd ag anghenion rhaglen waith pob 
pwyllgor neu grŵp arall. 
  
Eiliodd y Dirprwy Arweinydd yr adroddiad. 
  
Penderfynwyd: 
Mabwysiadodd y Cyngor y rhestr o gyfarfodydd fel sail i’r trefniadau o Fai 2023 tan Fai 2024, 
gan gydnabod y galli newid i gwrdd ag anghenion rhaglenni gwaith pob pwyllgor neu grŵp 
arall. 
 

10. Enwebiad Maer - 2023/24  
 
Gwahoddodd yr Aelod Llywyddol yr Arweinydd i enwebu’r Maer am 2023/24. 
  
Yr oedd yn bleser gan y Dirprwy Arweinydd cynnig yn ffurfiol y Cynghorydd Watkins fel Maer 
am 2023/24, ac eiliwyd hyn gan  y Cynghorydd M Evans. 
  
Penderfynwyd: 
Enwebodd y Cyngor y Cynghorydd Trevor Watkins yn Faer am 2023/24. 
  
  
 

11. Cofnodion y Pwyllgor Gwasanaethau Democrataidd: 13 Rhagfyr 2022  
 



 

 

Gofynnodd yr Aelod Llywyddol i’r cydweithwyr nodi cofnodion y Pwyllgor Gwasanaethau 
Democrataidd er gwybodaeth. 
  
 

12. Cwestiynau i Arweinydd y Cyngor  
 
Dywedodd yr Aelod Llywyddol, oherwydd ymddiheuriadau’r arweinydd, y byddid yn darparu 
ateb ysgrifenedig petai aelodau am gyflwyno cwestiwn. 
  
Dywedodd y Cynghorydd M Evans, er ei fod yn deal nad oedd darpariaeth yn y Rheolau 
Sefydlog i’r Dirprwy Arweinydd siarad, fod ei gydweithwyr Ceidwadol o’r farn y gallai’r 
Dirprwy Arweinydd ddirprwyo am yr  eitem hon yn absenoldeb yr Arweinydd. 
  
Ategodd y Cynghorydd Morris sylwadau’r Cynghorydd M Evans a chredodd fod cwestiynau 
wedi eu trin gan y Dirprwy Arweinydd yn y gorffennol. 
  
Atgoffodd yr Aelod Llywyddol gydweithwyr fod y cyn-Arweinydd, y Cynghorydd D Wilcox 
wedi cyflwyno cwestiynau agored i’r Arweinydd yn 2016.  Byddai Swyddogion yn cyfeirio at y 
Rheolau sefydlog i’r Pwyllgor Gwasanaethau Democrataidd fel rhan o’u cylch gorchwyl wrth 
ystyried unrhyw welliannau arfaethedig i gyfansoddiad y cyngor. Byddai’n rhaid i unrhyw 
newidiadau arfaethedig, boed wedi eu hargymell gan y Pwyllgor Gwasanaethau 
Democrataidd  neu beidio, yn gorfod cael eu trafod gan y Cyngor llawn a byddai angen 
pleidlais fwyafrifol o’r aelodau oedd yn bresennol ac yn pleidleisio i gael eu derbyn. 
  
 

13. Cwestiynau i Aelodau'r Cabinet  
 
Yr oedd tri chwestiwn ysgrifenedig i Aelodau’r Cabinet: 
  
Cwestiwn 1: Aelod Cabinet dros Gynllunio Strategol, Rheoleiddio a Thai 
  
Cynghorydd Mark Howells: 
Fel rhan o’r pwyllgor cynllunio ers f’ethol eleni, daeth yn amlwg fod cynnydd mewn ceisiadau 
cynllunio i droi eiddo yn TA. 
  
Rwy’n siwr y bydd yr Aelod Cabinet yn cytuno mai’r rhain yw’r ceisiadau mwyaf dadleuol sy’n 
denu’r mwyaf o feirniadaeth gyhoeddus, ac os na chânt eu hystyried yn ofalus, y gallant greu 
cryn broblemau mewn cymunedau lleol. Mae gwrthdaro yn aml yn codi rhwng barn y 
cyhoedd, barn ac ystyriaethau Aelodau, a barn Swyddogion y Cyngor yn unol â chyfyngiadau 
deddfwriaethol. Y mis hwn yn unig, daeth cais gerbron y pwyllgor oedd yn ddadleuol, ac yr 
oedd  anghydweld rhwng Swyddogion ac Aelodau am yr agwedd iawn i’w chymryd. 
  
Nid yw’r canllaw cynllunio atodol am TA yn help. Daeth i rym yn 2017 ac y mae wedi hen 
ddyddio a heb  ddal i fyny â newidiadau yn y gyfraith ar dai a chynllunio ers hynny. Nid yw’n 
cynrychioli barn yr Aelodau yn gyffredinol, ac ategir hyn ymhellach gan gefnogaeth 
drawsbleidiol yn y pwyllgor cynllunio ar y materion hyn.  
  
Sylwaf fod adroddiad y Cabinet ar 11 Ionawr ynghylch yr amserlenni i gyflwyno’r CDLl heb 
gynnwys unrhyw wir ymrwymiad i newid y CCA oherwydd cyfyngiadau amser. O ystyried y 
problemau ynghylch TA, a theimladau cryf y cyhoedd yn eu cylch, fy nadl i yw na all y CCA 
am TA aros tan ar ôl 2026 i gael eu cyfoesi, ac y dylid edrych ac ymgynghori arnynt fel mater 
o frys er mwyn darparu gwell fframwaith i bennu’r ceisiadau hyn sydd yn adlewyrchu’r ffaith 
ein bod yn ymdrechu i fod yn gyngor sy’n gwrando. 
  
A wnaiff yr Aelod Cabinet felly ymrwymo i gyfarwyddo’r Swyddogion i gyfoesi’r CCA am y 
modd mae’r cyngor hwn yn delio â throsi i TA rhag blaen? 
  



 

 

Ymateb y Cynghorydd James Clarke: 
Rydym yn cydnabod y gall ceisiadau cynllunio am TA yn aml fod yn ddadleuol. Yn wir, gall 
TA sy’n cael eu rheoli’n wael a lle mae llawer ohonynt gyda’i gilydd arwain at broblemau sy’n 
effeithio ar drigolion lleol, ac yn aml y tenantiaid eu hunain. Fodd bynnag,  rhaid i ni gofio 
hefyd y gall TA sy’n cael eu rheoli’n dda integreiddio’n dda gyda’r gymuned leol a’u bod yn 
aml yn gyfle i gartrefu amrywiaeth o bobl, gan gynnwys pobl ifanc broffesiynol. Felly dylid 
gochel rhag pardduo pob TA. 
  
O ran y datganiad fod cynnydd mewn ceisiadau am TA, hoffwn gadarnhau nad yw hyn yn 
wir. Dengys y cofnodion cynllunio fod 30 cais wedi eu pennu yn 2020/21, 21 cais yn 2021/22 
ac 16 cais yn y flwyddyn ariannol bresennol. Rwy’n tybio mai’r hyn a wêl y Cyng. Howells fel 
aelod sydd newydd ei ethol yw nifer uchel o gyfeiriadau i’r Pwyllgor Cynllunio, a 
chamddehongli hyn fel cynnydd mewn ceisiadau fel y cyfryw. 
  
Fel cyn-aelod o’r Pwyllgor Cynllunio ac yn awr fel yr Aelod Cabinet  sy’n gyfrifol am 
Gynllunio, rwy’n gyfarwydd iawn â phryderon aelodau a’u hofnau ynghylch problemau posib 
a all TA eu hachosi. Fodd bynnag, nid wyf yn credu mai Canllaw Cynllunio Ategol (CCA) 
newydd neu wedi ei gyfoesi yw’r ateb; erfyn ydyw i helpu i wneud penderfyniadau, sy’n 
ganllaw yn unig ac yn seiliedig ar dystiolaeth o angen ac effaith. Yn sicr, nid yw’n gyfrwng i 
adlewyrchu barn Aelodau eu hunain am fath arbennig o gynnig nad ydynt hwy’n digwydd ei 
hoffi. Mae’n rhoi canllaw ychwanegol ar y prif bolisi neu bolisïau yn y Cynllun Datblygu Lleol 
(CDLl).  Fel y gŵyr y Cynghorydd Howells eisoes o’r hyfforddiant manwl a chyson a 
dderbyniodd fel aelod o’r Pwyllgor Cynllunio, rhaid i bob penderfyniad am ddatblygu gael eu 
gwneud yn unol â’r Cynllun Datblygu.  Mae Polisi H8 y Cynllun Datblygu yn glir iawn am y 
meini prawf y mae’n rhaid i gynigion am TA eu hateb, sef yr angen i sicrhau nad oes niwed i 
gymeriad yr adeilad a’r ardal, nad oes gormodedd o TA mewn un ardal, y darperir 
insiwleiddio digonol rhag sŵn, a bod digon o fwynderau ar gyfer y preswylwyr yn y dyfodol. 
Ni allwn wrthod ceisiadau ar sail “nad ydym yn eu hoffi”. Rhaid cymryd penderfyniad 
mesuredig ar sail tystiolaeth, ac yn bersonol, yr oeddwn i’n falch o weld dadl agored a 
bywiog rhwng y Pwyllgor Cynllunio a Swyddogion yn y Pwyllgor Cynllunio y mis hwn, a oedd 
yn bennaf yn seiliedig ar dystiolaeth. 
  
Yn ei gwestiwn, mae’r Cynghorydd Howells yn cadarnhau ei fod yn ymwybodol o adolygiad y 
CDLL sy’n digwydd ar hyn o bryd. Mae’n falch gennyf ddweud ein bod ar y cam dewisiadau 
twf, a bod y Cabinet yn ddiweddar wedi cymeradwyo adroddiad y gallwch ei weld arlein sy’n 
caniatau i ni ymgynghori â’n trigolion a rhanddeiliaid am sut yr hoffent hwy weld Casnewydd 
yn tyfu ac yn ffynnu yn y blynyddoedd i ddod. Fel rhan o adolygiad y CDLL, mae’n llawer 
mwy priodol ac effeithiol i ni adolygu polisi H8 yn hytrach na chynhyrchu mwy o ganllawiau.  
  
Bydd yn gysur i chi ddeall ein bod eisoes yn gweithio ar hyn, a bod y  Cyngor wedi comisiynu 
darn o ymchwil a ddylai fod wedi ei gwblhau erbyn yr haf. Bydd y gwaith hwn yn dechrau 
adeiladu’r sylfaen o dystiolaeth sydd arnom ei angen i fod yn sail i’r polisïau yn y  CDLl 
newydd. Fel y gwyddom oll, bydd unrhyw bolisi newydd yn y CDLl yn cael ei archwilio gan  
Arolygydd a benodir gan Lywodraeth Cymru a bydd angen i’r dystiolaeth fydd yn cefnogi 
unrhyw bolisi newydd, gan gynnwys polisi newydd ar TA, fod yn gadarn. Byddwn hefyd yn 
ymwneud â phartneriaid megis Heddlu Gwent ac yn adolygu cwynion a wneir am 
wasanaethau eraill y Cyngor er mwyn casglu’r holl dystiolaeth sydd ar gael. Mae ymgynghori 
â thrigolion, Aelodau a rhanddeiliaid wrth galon proses adolygu’r CDLl, a buaswn yn 
croesawu ymwneud y Cynghorydd Howells â’r adolygiad o’r polisi TA ac unrhyw bolisi arall y 
teimla nad yw’n rhoi iddo’r canlyniad mae ei eisiau. Yr ydym yn hapus i ystyried pob awgrym 
ac adborth.   
  
Mewn gwirionedd, fe wn fod yma rai cynghorwyr heddiw sydd wedi byw mewn TA. Felly dylid 
gochel rhag pardduo pob TA. O ran y datganiad fod cynnydd mewn ceisiadau am TA, hoffwn 
gadarnhau nad yw hyn yn wir. 
Dengys y cofnodion cynllunio fod 30 cais wedi eu pennu yn 2020/21, 21 cais yn 2021/22 ac 
16 cais yn y flwyddyn ariannol bresennol.  Rwy’n tybio mai’r hyn a wêl y Cyng. Howells fel 



 

 

aelod sydd newydd ei ethol yw nifer uchel o gyfeiriadau i’r Pwyllgor Cynllunio, a 
chamddehongli hyn fel cynnydd mewn ceisiadau fel y cyfryw. 
  
Fel cyn-aelod o’r Pwyllgor Cynllunio ac yn awr fel yr Aelod Cabinet  sy’n gyfrifol am 
Gynllunio, rwy’n gyfarwydd iawn â phryderon aelodau a’u hofnau ynghylch problemau posib 
a all TA eu hachosi. 
  
Cwestiwn Atodol: 
  
Er nad cwestiwn atodol oedd hwn, dymunai’r Cynghorydd Howells ddatgan nad oedd yn 
erbyn TA ond ei fod yn teimlo y dylid cael canllawiau priodol am bennu TA yng 
Nghasnewydd a’i fod eisiau gwneud hyn yn glir yn y cofnod. 
  
Cwestiwn 2: Aelod Cabinet dros Newid Hinsawdd a Bioamrywiaeth 
  
Cynghorydd Mark Howells: 
  
Cefndir: 
Yn 2022 cyn yr etholiadau am gynghorau lleol, cyhoeddodd y weinyddiaeth Lafur 
fuddsoddiad cyfalaf o 2.5m mewn Parciau. Ysgrifennais e-bost atoch ym Mehefin 2022 yn 
gofyn am fanylion am sut y bydd yr arian yn cael ei wario, a’ch ateb oedd: 
  
“Yr ydym wrthi’n trefnu seminar i’r holl aelodau am y maes gwasanaeth hwn. Bydd hyn yn 
helpu’r Aelodau etholedig i ymgyfarwyddo â chyfrifoldebau ac ymrwymiadau’r lefel 
gwasanaeth. Credaf y bydd hyn o gymorth arbennig i Aelodau sydd newydd eu hethol.  
Cytunodd y weinyddiaeth cyn hyn i gynnydd yn y gyllideb cynnal a chadw, yn ychwanegol at 
y buddsoddiad cyfalaf pellach o £2.5m y cytunodd y Cabinet iddo. Eto, dylai’r seminar helpu i 
roi gwell dealltwriaeth o’r cyd-destun a’r blaenoriaethau. 
  
Petae gennych unrhyw gwestiynau pellach wedi’r seminar, buaswn yn hapus i drefnu 
cyfarfod.” 
  
Hyd y gwn i, ni chynhaliwyd unrhyw seminar o’r fath.  
  
Yn fy nghwestiwn atoch ym mis Medi, a’ch ateb ysgrifenedig ar 3 Hydref, dywedasoch wrthyf 
fod y “buddsoddiad yn cynnwys mannau chwarae a mynwentydd ac y defnyddir yr arian i 
wneud gwaith cynnal a chadw sydd wedi cronni dros gyfnod o 2 flynedd.” Hwn oedd y tro 
cyntaf i mi a chydweithwyr eraill ac aelodau’r cyhoedd glywed am hyn. 
  
Ysgrifennais atoch eto yn dilyn yr ymateb hwnnw yn gofyn am gyfarfod i drafod cyllideb y 
parciau, ond yn anffodus, gwrthod a wnaethoch. Yn eich e-bost ar 13 Hydref 2022. 
  
O graffu pellach ar adroddiadau a chofnodion y Cabinet, nodir:  
  
Yn y cyfarfod Cabinet ar 13 Gorffennaf 2022, crybwyllodd yr Arweinydd “bwysigrwydd y 2.5m 
i barciau a mannau agored – hefyd, neilltuwyd £300k o gyllid parhaol dros 2 flynedd i gynnal 
mannau chwarae a chyfarpar.” 
  
Yn y cyfarfod Cabinet ar 12 Hydref, paratowyd adroddiad cyfalaf, ac ymddengys bod y cyllid 
yn awr wedi ei rannu am y tro cyntaf, gyda £700k i barciau am 22/23 a £500k am 22/23 i 
fynwentydd. Clustnodwyd £900k ymhellach am 23/24 i fynwentydd a £400k i barciau. 
  
Ym mhapurau’r gyllideb i’r Cabinet yn Rhagfyr 2022, cadarnheir fod y Cabinet wedi 
ychwanegu £700k o gyllideb yn unig i welliannau i barciau, ac y rhagfynegir mai dim ond 
£46k gaiff ei wario erbyn diwedd blwyddyn ariannol end 22/23. Mae hyn ar waethaf y ffaith i 
chi fy hysbysu, mewn ateb i ‘nghwestiwn, fod y rhan fwyaf o’r gwaith wrthi’n cael ei dendro.  
  



 

 

Cwestiwn: 
A yw’r weinyddiaeth Lafur hon am fuddsoddi yn ein mannau gwyrdd a’n parciau, ynteu a 
oedd y cyhoeddiad am fuddsoddi £2.5m wedi’i wneud yn gyfleus yn union cyn etholiadau 
diwethaf y cyngor, sef dim ond addewid ffug adeg etholiad mewn gwirionedd?   
  
Pam na wariwyd unrhyw arian cyfalaf i wella ein parciau yn 2022 pan fod yr angen yn fawr ac 
yn amlwg i ddinasyddion Casnewydd? 
  
Pam eich bod yna ŵr yn ymgynghori ar osod taliadau parcio ar y mannau hynny, wnaiff ddim 
ond troi pobl ymaith o’u defnyddio? 
  
A wnewch chi gytuno i gwrdd â mi a’m cydweithwyr yn y ward i weithio allan sut y gallwn 
wario peth o’r cyllid buddsoddi mewn parciau ar brosiectau fydd yn gwneud gwahaniaeth 
gwirioneddol i fywydau ein hetholwyr yn lleol? 
  
Ymateb y Cynghorydd Yvonne Forsey: 
  
Fel y dywedwyd yn f’ateb blaenorol wrthych, rhaglen 2-flynedd yw’r buddsoddiad cyfalaf o 
£2.5M ar gyfer parciau a mynwentydd y cytunodd y Cabinet arno. Mae gwaith yn cael ei 
flaenoriaethu ar sail canlyniadau rhaglen archwilio flynyddol. 
  
Fel y dywedwyd eisoes, mae ymwneud â’r trigolion yn elfen allweddol o’r gwaith hwn, er 
mwyn sicrhau bod y gymuned leol yn ymwneud yn ddigonol ag unrhyw waith adnewyddu 
sy’n digwydd. Yn ddiweddar, rydym wedi penodi swyddog ymwneud ac y mae’r gwaith 
tendro am gontractwyr yn digwydd.  
  
Cytunwyd ar gyfarfod rhwng Aelodau ward Lliswerry a’r uwch-reolwr sydd â gofal am barciau 
gyda chi ym mis Tachwedd. Cynhaliwyd y seminar i’r holl aelodau ar 4 Awst 2022. 
  
Gyda lefelau digynsail presennol chwyddiant a’r pwysau ar gyllidebau, rhaid i’r cyngor 
gynyddu ei incwm i dalu am wasanaethau mewn parciau, mannau agored a safleoedd cefn 
gwlad. Mae’n helpu i gynnal swyddi, gweithgareddau a gwasanaethau y mae’r cyhoedd yn 
dibynnu arnynt am hamdden ac adloniant ffurfiol ac anffurfiol. 
  
Mae’r cynnig presennol yn ymestyn y cynllun codi tâl sydd eisoes mewn bodolaeth ym Mharc 
Belle Vue, Parc Tredegar a Fourteen Locks, heb unrhyw gynnydd o’r blynyddoedd blaenorol, 
ac a fu’n llwyddiannus i helpu i gynnal a chadw’r asedau. 
  
Mae’r taliadau arfaethedig yn hynod isel o gymharu â chost rhedeg cerbyd modur. 
  
Cwestiwn 3: Aelod Cabinet dros Seilwaith ac Asedau 
  
Cynghorydd Ray Mogford: 
  
Unwaith eto, profodd Bishton a Langstone, ynghyd â rhannau eraill o Ddwyrain Casnewydd 
lifogydd difrifol dros y penwythnos.  
  
Beth mae’r Aelod Cabinet a’r weinyddiaeth hon yn wneud i sicrhau y bydd y llifogydd cyson 
hyn, sydd, mae’n debyg, yn gysylltiedig â newid hinsawdd, yn cael eu datrys unwaith ac am 
byth o safbwynt strategol? 
  
Ymateb y Cynghorydd Laura Lacey: 
O safbwynt strategol, Cyngor Dinas Casnewydd yw’r Awdurdod Lleol Llifogydd Arweiniol 
dros Gasnewydd ac y mae’n gweithio’n agos gyda’r holl awdurdodau rheoli llifogydd 
allweddol i reoli’r risg leol o lifogydd ledled y ddinas.  
  



 

 

Mae ein Cynllun Lleol Rheoli Risg Llifogydd yn gosod allan sut y byddwn yn rheoli llifogydd o 
ffynonellau lleol fel mai’r cymunedau sydd mewn mwyaf o berygl fydd yn elw a fwyaf. 
  
Wrth wneud hynny, mae’r cynllun yn dwyn ymlaen yr amcanion a’r camau a osodir allan yn  
Strategaeth Leol Rheoli Risg Llifogydd yr awdurdod. 
  
Byddwch yn ymwybodol fod y ddwy gymuned a grybwyllir yn eich cwestiwn yn cael eu 
hystyried yn y cynllun. 
  
Nid yw ffynonellau llifddyfroedd yn wastad dan reolaeth Cyngor Dinas Casnewydd fel yr 
Awdurdod Llifogydd Arweiniol. Felly, rydym yn cydweithio’n agos gyda phartneriaid megis 
Cyfoeth Naturiol Cymru, Dŵr Cymru a thirfeddianwyr lleol sydd oll â chyfrifoldebau rheoli dŵr 
yn nwyrain Casnewydd. 
  
Gallaf gadarnhau yr effeithiwyd mewn rhyw ffordd ar yr holl lifogydd a ddigwyddodd yn 
ddiweddar gan un neu fwy o berchenogion asedau trydydd parti, ac y mae’r swyddogion yn 
atgoffa’r perchenogion o’u dyletswyddau dan ddeddfwriaeth rheoli llifogydd, gan weithio gyda 
hwy i ddatrys y problemau a nodwyd. 
  
Mae’n bwysig bod yn ymwybodol, serch hynny, y bydd terfyn yn wastad ar gynhwysedd 
unrhyw system ddraenio, yn enwedig o gofio’r glaw trwm diweddar, a brofwyd ledled y wlad 
ac sy’n debyg o ddigwydd yn amlach oherwydd newid hinsawdd.  
  
 

 
The meeting terminated at Time Not Specified 

